me schoonmoedr’ is gebeten van een rendier

origineel grandma was ranover by a reindeer

me schoonmoedr’ is gebeten deur e rendier

‘k moetn zeggen ’t was ne vreselijken knauw

n’ed eur gepakt ter hoogte van de bilspier

de kaken van eur gat stoan schorteblow

gisteravend kart voor de zeven

me stoendn ollemale greed

toen begost’n ik toch te beven

omda mien schoonmoedr’ ommeki up d’n uprit reed

ik zei toen moeder m’en gin tied wi

me moetn no ’t kestfeestje van ‘t werk

toen zei ze zie wel ik gon mee si

want feestjes dat is echt mien handelsmerk

me schoonmoedr’ is gebeten deur e rendier

‘k moetn zeggen ’t was ne vreselijken knauw

n’ed eur gepakt ter hoogte van de bilspier

de kaken van eur gat stoan schorteblow

ik zaagn dat echt woar niet goed zitten

ik peisde ‘k en der were van

ze go were heel dn avend stoan vitten

en klagen en vieln en memn en zaagsjes spann

toen damme ankwaamn bie die feeste

zaagn’k doar mien beste moat andre

ne wos an ’t zorgen voer e beeste

en die beeste brochte mien up een idee

me schoonmoedr’ is gebeten deur e rendier

‘k moetn zeggen ’t was ne vreselijken knauw

n’ed eur gepakt ter hoogte van de bilspier

de kaken van eur gat stoan schorteblow

mien joens begost die beeste strelen

mien schoonmoeder ze streelde mee

ze zei ‘k en koeksjes voe te delen

en de joens kreegn elk ne prince fouréé

mor een van de koeksjes viel up stroate

dat esse ol stuupn toen upgerapt

‘k en ze nog wiln redn mo ’t was te loate

die beeste e toen genoadeloos toegehapt

